
C VITAMINI VA UNING BIOLOGIK ROLI 

Annotatsiya. Mazkur maqolada C vitamini, uning yetishmasligi sababli kelib 

chiqadigan kasalliklar va ularning belgilari, asosiy tabiiy manbalari, odamning C vitaminiga 

bo’lgan sutkalik ehtiyoji, biokimyoviy funksiyasi hamda biologik roli haqidagi ma’lumotlar 

keltirilgan. 

Kalit so’zlar. C vitamini, Askorbin kislota, avitaminoz, koferment, askorbat kislota, 

kollagen. 

Tirik organizmlar hayot faoliyati uchun zarur bo’ladigan kimyoviy tuzilishi turlicha 

bo’lgan kichik molekulali bir guruh organik birikmalarga Vitaminlar deyiladi. Vitaminlar oziq-

ovqat mahsulotlarining tarkibiy qismi hisoblanadi, lekin  oziq moddalar, oqsillar, uglevodlar, 

yog’larga nisbatdan ular haddan tashqari kam miqdorga talab qilinadi. Oziq moddalar tarkibida 

vitaminlar bo’lmasligi moddalar almashinuvi jarayonining buzilishiga sabab bo’ladi, bu esa o’z 

navbatda tirik organizmni og’ir kasalliklarda  duchor  qiladi va hatto  o’limga  olib  keladi 

[1;2;3]. 

Vitaminlar spesifik biologik katalizatorlar, fermentlar tarkibiga kirib, ularning faol 

qismini tashkil qiladi. Keyingi yillarda, vitaminlar o’simliklar hayotida ham muhim ahamiyatga 

ega ekanligi har tomonlama tekshirib ko’rildi. Professor K.E.Ovcharov aniqlashicha vitaminlar 

o’simliklar hayotida ikkinchi darajali mahsulotlar emas, balki ularning o’sishi va rivojlanishida 

faol ishtirok etadigan muhim biologik moddalardir [3;4.]. 

Oziqa tarkibida C vitaminning yo`qligidan singa (lavsha) yoki skorbut kasalligining 

kelib chiqishi qadimdan ma`lum. Bu kasallik uzoq safardagi dengizchilar, qurshovda qolgan 

shahar aholisi orasida ko`p uchragan, umuman, singа o`rta asrlarda Yevropa xalqlari orasida 

keng tarqalgan dahshatli kasallik bo`lgan. Kasallikning qish fasli va erta bahorda ko`p tarqalish 

sababi uning ovqatida ko`kat va mevalarning yetishmasligidadir degan fikrga olib kelgan. 

Mevalar orasida sitruslarning, ayniqsa limonning bu kasallikka davo ekanligi ma`lum edi. Biroq 

singaning kelib chiqish sabablari va uni davolash usuli faqat 1907-1912 yillarda dengiz 

cho`chqalarida o`tkazilgan tajribalarda aniqlandi. Dengiz cho`chqachalari ham odamlar va 

boshqa primatlar kabi, singа bilan og’rir ekan. Boshqa hayvonlarda, shu jumladan, asosiy 

laboratoriya hayvonlaridan kalamushlarda ham singa kasalligini chaqirib bo`lmaydi. Bu 

tajribalar kasallik ovqatda qandaydir maxsus faktorning yetishmasligidan kelib chiqishini to`la 

tasdiqladi. Skorbutdan saqlaydigan bu faktor C vitamini – antiskorbut vitamini nomini oldi, 

lekin bu moddaning kimyoviy tabiati u vaqtda ma`lum emas edi. Singaning asosiy belgilari 

mayda qon tomirlari, ayniqsa, kapillyarlarning shikastlanishi natijasida teri ostiga nuqtalar 

ko`rinishida qon quyilishi va milkdan qon ketishidir. Kasallik davrida qon tomirchalarining 

devorlari mo`rtlashib, ular osonlik bilan yoriladi, tomir devorlarining o`tkazuvchanligi ortib, qon 

elementlari tashqariga chiqadi. Singa kasalligi suyaklar va tishlarni ham shikastlaydi. Bunda 

suyaklarning sinishi, bo`g’imlarning shishib og’rishi, tish ildizlarining bo`shashib qolishi 

kuzatiladi. Singa kasalligida dastlabki defekt biriktiruvchi to`qima oqsili – kollagenning hosil 

bo`lishidagi buzilish bilan boqliq.    C avitaminozli dengiz cho`chqachalarining suyaklarida 

kollagen miqdorining kamayib ketishi aniqlangan. Bundan tashqari, vitamin yetishmaganda 

kollagenning tola shaklidagi old birikmasi (prokollagen) to`planadi. Bu hodisa hujayralar orasini 

sementlab turuvchi va organizmda tayanch strukturalar hosil qiluvchi moddalarda 

mukopolisaxaridlar almashinuvining buzilganligidan darak beradi. 

Yuqorida aytilganidek, odam organizmida, primatlarda, dengiz cho`chqasida C vitamin 

sintezlanmaydi, ammo boshqa hamma hayvonlar tanasida u sintez qilinadi. Shuning uchun ham 

ularda C avitaminoz hosil qilib bo`lmaydi. Odamning askorbat kislotaga bo`lgan ehtiyoji boshqa 

vitaminlarga nisbatan anchа katta. Bir sutkadagi minimal ehtiyoj 20 mg hisoblansa ham, tajriba 

asosida kuniga 75 mg iste`mol qilinishi tavsiya etiladi. Homiladorlar va o`smirlarga bu vitamin 

kuniga ovqat bilan 100-200 mg miqdorda berilishi kerak. Bir qator olimlar (jumladan L. Poling) 

ba`zi kasalliklardan saqlanish uchun sog’lom odam bir sutkada bir necha gramm C vitamin qabul 

qilishi lozim deb hisoblaydilar. 

Askorbin kislota tabiatda keng tarqalgan vitaminlar katoriga kiradi. U hayvon 

mahsulotlari tarkibida ko`p emas, faqat jigarda ma`lum darajada uchraydi. C vitaminning asosiy 

manbai ho`l mevalar va sabzavotdir. U qalampir, yerqalampir (xren), ko`ksulton, qulupnay, 

maymunjon, xom mevalar (g’o`ra), ko`k piyoz, limon, apelsin va mandarinlarda ko`p bo`ladi. 

Kartoshka va karamda askorbin kislota miqdori oz bo`lsa ham, bu mahsulotlar ovqat sifatida 

ko`p iste`mol qilinganidan vitaminning asosiy manbai hisoblanadi. Ovqatda ishlatilmaydigan bir 

qator o`simliklar, masalan, na`matak, ninabargli daraxtlarning ninalarida askorbin kislota juda 

ham ko`p, na`matak mevasida 5% ga yetadi. Bu mahsulotlardan C vitaminning manbai sifatida 

foydalanish mumkin. Hayvon mahsulotlaridan buyrakusti bezi tarkibida C vitamin ko`p. Odam 

va hayvonlarga askorbin kislota ko`p berilsa, uning asosiy qismi tezda siydik orqali chiqariladi. 

Agar organizmda vitamin yetishmasa, tashqaridan kiritilgan askorbin kislotaning ko`p qismi 

ushlanib qoladi. Organizmning askorbin kislotaga to`yinish darajasini shu yo`l bilan aniqlash 

mumkin. O`simliklar tanasida vitaminni degidroaskorbin kislotaga oksidlovchi ferment – 

askorbinaza bor. 

Biokimyoviy funksiyasi. C vitamin organizmda oksidlanish-qaytarilish reaksiyalarida, 

asosan gidroksillash reaksiyalarida qatnashsa kerak degan gumon bor, ammo shu vaqtga qadar C 

vitamindan koferment sifatida foydalanadigan fermentlar sistemasi ochilgan emas. Singa 

kasalligida kollagen va prokollagen sintezining buzilishi bu sintezda C vitaminning ishtirok 

etishini ko`rsatadi. Kollagen tarkibida oksiprolin favqulodda ko`p bo`lganidan prolinning 

oksiprolinga aylanishi uchun askorbin kislota zarur degan xulosa chiqarilgan, lekin bu 

reaksiyada vitamin ishtirokining mexanizmi aniq emas. Askorbin kislota tirozin va fenilalanin 

almashinuvida, xususan, p-oksifenilpirouzum kislotaning gomogentizati kislotaga oksidlanish 

bosqichida muhim rol' o`ynaydi, ammo bu hodisada ham vitaminning roli aniq emas. Askorbin 

kislota mikrosomalarda gidroksillanish reaksiyalarida va elektron tashishda ham qatnashadi deb 

hisoblanadi[3;4]. 

Vitamin C nordon mazali, rangsiz kristall modda. U suvda eriydigan vitaminlar ichida 

qizdirishga eng chidamsizi hisoblanadi. Ovqat tayyorlash jarayonida uning kо‘p qismi kislorod 

ishtirokida parchalanib ketadi. Shuningdek, u og‘ir metallar - temir, mis, kumush va 

boshqalarning tuzi ishtirokida ham oson oksidlanib, parchalanishi tezlashadi [4]. 

Vitamin C askorbat kislota ham deyiladi. Askorbat kislota - moddalar almashinuvida, 

ayniqsa oqsillarning о‘zlashtirilishida, biriktiruvchi tо‘qimalarni normal holatda tutib turishda va 

tiklanishida muhim ahamiyatga ega. Organizmda C vitamin yetishmasa, qon tomirlari devorining 

о‘tkazuvchanligi ortadi, tog‘ay va suyak tо‘qimalari strukturasi buziladi, natijada lavsha (singa) 

kasalligi rо‘y beradi [4]. 

Askorbat kislota odam organizmida hosil bо‘lmaydi va tо‘planmaydi. Organizm о‘ziga 

zarur bо‘lgan C vitaminni oziq-ovqatlar bilan olib turadi. Kattalarning bu vitaminga nisbatan bir 

kunlik ehtiyoji 60-108 mg, bolalarniki 30-70 mg. Organizmning unga bо‘lgan kundalik ehtiyoji 

karam, kartoshka, kо‘k piyoz, pomidor va shu kabi boshqa mahsulotlar hisobiga qondiriladi. 

Askorbat kislota kо‘k, chuchuk qalampir, qizil qalampir, qora smorodina, xren, 

qulupnay, shovul, limon, apelsin va boshqa kо‘pgina о‘simlik mahsulotlarida anchagina 

miqdorda bо‘ladi. Askorbat kislotaning tabiiy konsentrati na’matakdir. 100 g quritilgan na’matak 

mevasida 1500 mg gacha C vitamin mavjud bо‘ladi. 

C vitamin gipovitaminozida qon tomirlari, ayniqsa kapillyarlar о‘tkazuvchanligi buzilib, 

teri ostiga qon quyilishi, milkdan qon ketishi kuzatiladi, bu kasallik singa yoki skorbut kasalligi 

deb ataladi. Odam singa bilan kasallanganda gialuronat kislota va maxsus oqsil - kollagen 

biosintezi ham buziladi. Bu, о‘z navbatida, suyak tо‘qimasining shikastlanishiga, tishlarning 

mо‘rt bо‘lib, tezda tushib ketishiga sabab bо‘ladi [7]. 

Xulosa qilib aytganda, C vitaminr inson vujudi uchun zarur bo`lgan vutamin bo`lib, u 

haqida ilmiy va amaliy ma`lumotlarga ega bo`lish aholi salomatligini saqlashda muhim o`rin 

egallaydi. 

АНАЛИЗ ЭФФЕКТИВНОСТИ ПРИМЕНЕНИЯ НОВОГО ПРЕПАРАТА НА 

ОСНОВЕ ГАНОДЕРМЫ ЛУЦИДУМ И АЛХАДАЯ В ЛЕЧЕНИИ 

КОРОНАВИРУСНОЙ ИНФЕКЦИИ, ВЫЗВАННОЙ СOVID-19 

Аннотация. В данной статье приводится анализ эффективности применения 

нового препарата на основе G. Lucidum и Алхадая в лечении коронавирусной инфекции, 

вызванной COVID-19. Приводится патофизиологический механизм влияния нового 

препарата на течение коронавирусной инфекции. 

Ключевые слова: патофизиологические механизмы; коронавирусная инфекция; 

G. Lucidum; Алхадая; острый респираторный синдром 

Актуальность. Пандемия коронавирусной инфекции (COVID-19), вызванная 

тяжелым острым респираторным синдромом, вызванная коронарусом – 2 (SARS-CoV-2) 

вызвала почти 270 млн подтвержденных случаев и более 5,2 млн случаев смерти в всем 

мире. Только на 13-19 декабря 2021 г. выявлено 4,1 млн случаев и чуть менее 45000 новых 

смертей [4].  

На сегодняшний день возбудителем коронавирусной инфекции COVID-19 

является SARS-CoV-2 с однонитевой РНК. На основе накопленных исследований по 

изучению патогенеза коронавируса были выявлены несколько молекулярных мишеней, 

такие как 3-химотрипсин подобная цистеиновая протеаза (3 СLpro), папаин подобная 

протеаза (PLpro), и РНК зависимая РНК полимераза (RDRP) [2]. 

Развитие COVID-19 связано с острым воспалением и иммунным ответом, 

который может вызвать гипервоспалительным синдромом, называемым «цитокиновым 

штормом» [7].  

Патогенетический механизм возникновения «цитокинового шторма» обусловлен 

чрезмерным высвобождением провоспалительных цитокинов, таких как IL-1, IL-6, TNF-α.  


